
Тақриз
ба автореферати диссертатсияи Шарифзода Боймурод Бобопур дар 
мавзуи «Хоқонӣ ва таҳаввули қасида дар адабиёти форсии тоҷикӣ 
(асрҳои Х-ХШ)» барои дарёфти дараҷаи илмии доктори илми филология 
аз рӯйи ихтисоси 10.01. 01 - Адабиёти тоҷик; равобити адабӣ

Фишурдаи рисолаи «Хоқонӣ ва таҳаввули қасида дар адабиёти 

форсии тоҷикӣ (асрҳои Х-ХШ)» дар адабиётшиносии тоҷик аз лиҳози 
баррасии мавзуъ нав буда, ба шиносномаи ихтисоси 10.01. 01 - Адабиёти 

тоҷик; равобити адабӣ мутобиқат дорад.
Имсол аз таъсисёбии Ҷумҳурии Мухтори Тоҷикистон дар ҳайати 

Шӯравӣ сад сол сипарӣ мешавад ва агар онро ҳамчун таърихи падидоии 
илмҳои бунёдӣ қабул намоем, илми адабиётшиносии тоҷик низ садсола 
аст. Дар ин давра, бешубҳа, адабиётшиносии тоҷик дастовардҳои 

назарраси илмӣ дорад.
Вале сарфи назар аз ин, дар бораи осору ашъори Хоқонии 

Шарвонӣ дар адабиётшиносии тоҷик то кунун пажуҳиши ҷудогона ва 
ҷомеъ ба вуҷуд наёмадааст. Бар ин мабнӣ, дар фишурда пешинаи 
таҳқиқи мавзуъ ба таври муфассал ва густарда пажуҳиш гардида, ки ин 
аз тасаллути комили нигоранда гувоҳӣ медиҳад.

Хидмати арзандаи муаллифи рисола дар он аст, ки дар асоси 

нусхаҳои девони шоир ва пажуҳишҳои дар ин замина мавҷуда рӯзгор ва 
осори Хоқонии Шарвониро ба силки таҳқиқ кашида, ба натиҷаҳои 
илмии нав расидааст. Аз ҷумла, бо истифода аз равишҳои метологияи 
таърихӣ ва автобиографӣ, инчунин бо дарназардошти ҳолати равонӣ ва 
зиддиятҳои афкору андешаҳои шоир саъй намуда, то шарҳи ҳоли 
Хоқониро бозофаринии илмӣ намояд, ки ин яке мазиятҳои рисолаи 
мавриди гуфтугӯ мебошад.

Мавзуи марказии рисолаи Шарифзода Б. Б.-ро масъалаи сайри 
таърихии таҳаввули қасида аз ибтидо то садаи сездаҳуми мелодӣ ва 
ҷойгоҳи Хоқонӣ дар таҳаввули ин навъи адабӣ ташкил медиҳад. Ва ба

ин натиҷа мерасад, ки «... аз 130 қасидаи девони Хоқонӣ (бидуни 
қасоиди хурд) 52 қасидаи мадҳӣ (40 %), 17 қасидаи мадҳу сироиши 
Паёмбар (с) (13%), 11 қасидаи ҳасби ҳол ва шикоят аз рӯзгору муҳит 
(8%), 18 (қасида марсия (13,8 %), 10 қасида дар мавзуи зуҳду қаноат 
(7,6%), 4 қасида ҳабсиёт (3%), 6 қасида дар мадҳи шахсиятҳои динӣ 

(4,6%), 11 қасидаи иҷтимоӣ ва шарҳиҳолӣ (8,4%) ва 1 қасидаи ирфонӣ 
(«Миръот-ус-сафо»), ки ин қасидаро баъдтар шоирони зиёде ҷавоб 

навишта, ба Ҳоқонӣ аз ҳама арҷ гузоштаанд.
Микдори абёти қасидаҳои шоир дар маҷмуъ 8175 байтро ташкил 

медиҳад. Аз ин микдор абёти қасоиди мадҳӣ 3577 байт аст (43, 7%). Аз 16 
таркиббанде, ки дар девони шоир ҷой дорад, 10 таркиббанд ба мавзуи 
мадҳ бахшида шудааст, ки микдори абёташон 1406 байтро ташкил 
додааст. Дар маҷмуъ, микдори абёти мадеҳаҳои Хоқонӣ аз қасоид то 
таркиббандҳо 4983 байт мебошад, ки агар ин шумораро бо абёти 17000-и 
девони шоир тақсим намоем, 29,3%-ро ташкил медиҳад» (26).

Тибқи таҳқиқи муаллиф шоир 130 қасидаи худро дар 20 вазни 
арузӣ суруда ва ҳамаи номҳои баҳрҳое, ки истифода кардааст, дар фасли 
«Авзони қасоиди Хоқонӣ» овардааст, ки арзиши рисолаи ӯро баланд 

мебардорад.
Дар радифи ин дастовардҳо, дар фишурда гоҳе баъзе нақсу камбудҳо ба 
назар расиданд:

1)Ҳарчанд диссертант дар пешинаи таҳқиқ корҳои зиёдеро истифода 
бурда, вале аз кори Акимушкина Екатерина Олеговна «Тюремная 
лирика в персидской литературе Х1-Х1Увв.: генезис и эволюция», ки як 
фаслаш дар бораи ҳабсияҳои Хоқонист, бехабар мондааст.

2) Гоҳе дар рисола баъзе ғалатҳои техникӣ дида шуд (3, 5, 6, 7,9, 13, 

15).
3)Сабт шудани номҳои арабӣ ба ду гуна. Ба назари ман, ҳамсон 

кардани номҳое, чун Ҷамолиддин ба Ҷамолуддин, Мирҷалолиддин ба 

Мирҷалолуддин, Муфаззариддин ба Музаффаруддин ва ғ. зарур аст. 
Саноии Ғазнавӣ ҳам ба гунаи Саноии Газнадавӣ омадааст (с.13).

2



Ин камбудҳо, албатта, ислоҳпазиранд, ба муҳтавои усулии рисола 

халал ворид намесозанд.
Дар маҷмуъ, рисолаи Шарифзода Боймурод, ки барои дарёфти 

унвони илмии доктори илми филология пешниҳод шудааст, бидуни 
шубҳа, арзиши илмию амалӣ дошта, аз дастовардҳои муҳимми 
адабиётшиносии муосир ба шумор меравад.

Диссертатсияи Шарифзода Боймурод Бобопур дар мавзуи «Хоқонӣ 
ва таҳаввули қасида дар адабиёти форсии тоҷикӣ (асрҳои Х-ХШ)» 
тадқиқоти анҷомёфтаи илмӣ ба ҳисоб рафта, он ба талаботи бандҳои 31- 
35-и Тартиби додани дараҷаҳои илмӣ, ки бо Қарори Ҳукумати Ҷумҳурии 
Тоҷикистон аз 30-уми июни соли 2021, таҳти №267 тасдиқ шудааст, 
мувофиқат карда, муаллифи он барои дарёфти дараҷаи илмии номзади 
илми филология аз рӯйи ихтисоси 10.01. 01 - Адабиёти тоҷик; равобити 

адабӣ сазовор мебошад.

Муқарриз:

1хи адабиётидоктори илми филология, мудири шуъбаи таъ

Институти забон ва адабиёти 
ба номи Абӯабдуллоҳи Рӯдакии АМИТ 
Суроға: 734025, Ҷумҳурии Тоҷикистон, 
шаҳри Душанбе, кӯчаи Н. Ҳувайдуллоев 274, ҳ 

Тел: (+992) 91-904-55-75

Юсуфов У. А.

Е-шай: пи8Ып74@таП.ги

Имзои Юсуфов У. А. -ро тасдиқмё^ӯ^#^- 
Мудири шуъбаи кадрҳои Инстй 
Адабиёти ба номи Абӯабдуллр^ 
Рӯдакии АМИТ 

«18» декабри соли 2023.

и за

Нарзиқулова Ҳ.

Суроға: 734025, Ҷумҳурии Тоҷикистон, 
шаҳри Душанбе, хиёбони Рӯдакӣ, 21, 
тел: (+992) 221-70-30
Е-тай: АУМУУлхаД,

з


